
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՍԵՊՏԵՄԲԵՐԻ 24-Ի N 895, 2005 ԹՎԱԿԱՆԻ  ԴԵԿՏԵՄԲԵՐԻ 22-Ի ԹԻՎ 2302-Ն ԵՎ 2010 ԹՎԱԿԱՆԻ ՕԳՈՍՏՈՍԻ 19-Ի N 1146-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը, «Ինկասացիայի մասին» Հայաստանի Հանրապետության օրենքի 5-րդ հոդվածը, «Լիցենզավորման մասին» Հայաստանի Հանրապետության օրենքի 10-րդ հոդվածի 3-րդ մասը, 8-րդ և 43-րդ հոդվածները, ինչպես նաև «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին մասի «բ» կետը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2001 թվականի սեպտեմբերի 24-ի «Լիցենզավորման մասին» Հայաստանի Հանրապետության օրենքի կիրարկումն ապահովելու մասին» N 895 որոշման 1-ին կետում կատարել հետևյալ փոփոխությունը և լրացումը.
1)  1-ին ենթակետից հանել «և 6-րդ բաժնի 6-րդ կետով» բառերը». 
2) 3-րդ ենթակետում «աղյուսակի» բառից հետո լրացնել «6-րդ բաժնի 6-րդ,» բառերը:
2. Հայաստանի Հանրապետության կառավարության 2005 թվականի  դեկտեմ-բերի 22-ի «Ինկասացիոն ծառայությունների մատուցման լիցենզավորման կարգը, լիցենզիայի ձևը և ինկասացիոն կազմակերպության մասնագիտացված աշխատողների մասնագիտական որակավորման և մասնագիտական համապատասխանության ստուգման կարգը հաստատելու մասին» թիվ 2302-Ն որոշման մեջ կատարել հետևյալ փոփոխությունները.
1) 1-ին հավելվածով հաստատված` ինկասացիոն ծառայությունների մատուցման լիցենզավորման կարգի 3-րդ կետում «Հայաստանի Հանրապետության կառավարու-թյանն առընթեր Հայաստանի Հանրապետության ոստիկանությունը» բառերը փոխա-րինել «Հայաստանի Հանրապետության ֆինանսների նախարարությունը» բառերով:
2) 2-րդ հավելվածով հաստատված` ինկասացիոն ծառայությունների մատուցման լիցենզիայի ձևում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅՈՒՆ» բառերը փո-խարինել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒ-ԹՅՈՒՆ» ԲԱՌԵՐՈՎ:
3. Հայաստանի Հանրապետության կառավարության 2010 թվականի օգոստոսի 19-ի «Հայաստանի Հանրապետության կառավարության 2008 թվականի մայիսի 15-ի N503-Ն որոշման մեջ փոփոխություններ և լրացումներ, Հայաստանի Հանրապետու-թյան կառավարության 2003 թվականի մայիսի 2-ի N 737-Ն որոշման մեջ փոփո-խություններ  կատարելու, Հայաստանի Հանրապետության ֆինանսների նախարարու-թյան աշխատակազմի առանձնացված ստորաբաժանումներ ստեղծելու և այդ ստորա-բաժանումների կանոնադրություններն ու կառուցվածքները հաստատելու մասին» 1146-Ն որոշման մեջ կատարել հետևյալ լրացումները`
1) N 3 հավելվածի 7-րդ կետի 2-րդ ենթակետը լրացնել նոր պարբերությամբ. 
«2.1) Ինկասացիոն ծառայությունների մատուցման լիցենզավորումն է.» 
2) N 3 հավելվածի 8-րդ կետի 1-ին ենթակետում «աուդիտորական գործունեու-թյունների,» բառերից հետո լրացնել «ինկասացիոն ծառայությունների մատուցման» բառերը: 
[bookmark: _GoBack]4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՍԵՊՏԵՄԲԵՐԻ 24-Ի N 895, 2005 ԹՎԱԿԱՆԻ  ԴԵԿՏԵՄԲԵՐԻ 22-Ի ԹԻՎ 2302-Ն ԵՎ 2010 ԹՎԱԿԱՆԻ ՕԳՈՍՏՈՍԻ 19-Ի N 1146-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


1. Անհրաժեշտությունը.
Նախագիծը նախապատրաստվել է ՀՀ կառավարության 2013 թվականի N 109-Ն որոշմամբ հաստատված` «ՀՀ ԿԱ ՀՀ ոստիկանության գործունեության ոլորտում 2013-2014 թվականների բարեփոխումների» ժամանակացույցի համապատասխան կետի պահանջների համաձայն՝ (բաժին «բ», 8.1 կետ), ինկասացիոն ծառայությունների մատուցման լիցենզավորման ոլորտի լիազոր մարմնի իրավասությունները ՀՀ ոստիկանության փոխարեն ՀՀ ֆինանսների նախարարությանը վերապահելու նպատակով:

2. Առաջարկվող կարգավորման բնույթը  

Համաձայն ՀՀ կառավարության 2001 թվականի սեպտեմբերի 24-ի «Լիցենզավորման մասին» ՀՀ օրենքի կիրարկումն ապահովելու մասին» N 895 որոշման` ՀՀ ԿԱ ոստիկանու-թյանը, որպես կառավարության կողմից լիազորված պետական կառավարման մարմնի, վերապահված է «Լիցենզավորման մասին» ՀՀ օրենքի 43-րդ հոդվածով սահմանված` «Անվտանգության բնագավառ»-ում ընդգրկված գործունեության տեսակների լիցենզավորումը:
  Չնայած այս հանգամանքին, համաձայն ՀՀ կառավարության 2005 թվականի դեկտեմբերի 22-ի թիվ 2302-Ն որոշման` «Ինկասացիոն ծառայությունների մատուցում» գործունեության տեսակի լիցենզավորումը նույնպես իրականացնում է ՀՀ ոստիկանությունը, մինչդեռ այս ոլորտը ընդգրկված է «Բանկային և ֆինանսավարկային կազմակերպությունների բնագավառ»-ում: 
Միաժամանակ, ինկասացիոն ծառայություններ մատուցող կազմակերպությունների գործունեության ուսումնասիրությունը ցույց է տալիս, որ ոլորտը կանոնակարգող հիմնական իրավական ակտերը մշակվել և գործողության մեջ են դրվել ՀՀ կենտրոնական բանկի կողմից. դրանք են`
· Հայաստանի Հանրապետության կենտրոնական բանկի խորհրդի 1998 թվականի հոկ-տեմբերի 19-ի  Հայաստանի Հանրապետության կենտրոնական բանկի խորհրդի 1998թ.-ի սեպտեմբերի 2-ի թիվ 179 որոշմամբ հաստատված «Հայաստանի Հանրապետության տարածքում կանխիկ դրամի և այլ արժեքների ինկասացիայի վերաբերյալ» կարգը նոր խմբագրությամբ հաստատելու մասին» թիվ 204 որոշումը:
· Հայաստանի Հանրապետության կենտրոնական բանկի խորհրդի 2006 թվականի  օգոստոսի 15-ի «Ինկասացիոն կազմակերպությունների և դրանց մասնագիտացված աշխատակիցների կողմից կանխիկ դրամի և այլ արժեքների ընդունման, փոխադրման (տեղափոխման), հանձնման և պահպանման կարգն ու պայմանները սահմանելու մասին»  թիվ 496-Ն որոշումը:  
· Հայաստանի Հանրապետության կենտրոնական բանկի խորհրդի 2005թ.-ի ապրիլի 26-ի «Հայաստանի Հանրապետության տարածքում գործող բանկերում կանխիկ դրամով կատարվող գործառնությունները» կանոնակարգ 9-ը հաստատելու մասին թիվ 199-Ն որոշումը (որով կարգավորվում են ինկասացիոն կազմակերպությունների կողմից կանխիկ դրամի ընդունման և հանձնման ձևերը): 
ՀՀ ոստիկանության և կենտրոնական բանկի համագործակցությամբ նախապատրաստ-վել են հետևյալ ակտերը.
· «Ինկասացիայի մասին» ՀՀ օրենքը,
· ՀՀ կառավարության 2005 թվականի դեկտեմբերի 22-ի <Ինկասացիոն ծառայու-թյունների մատուցման լիցենզավորման կարգը, լիցենզիայի ձևը և ինկասացիոն կազմակեր-պության մասնագիտացված աշխատողների մասնագիտական որակավորման և մասնագի-տական համապատասխանության ստուգման կարգը հաստատելու մասին» թիվ 2302-Ն որոշումը, 
· ՀՀ կառավարության 2006 թվականի հոկտեմբերի 19-ի «Ինկասացիոն կազմակերպու-թյունների, նրանց կողմից օգտագործվող ավտոտրանսպորտային, տեխնիկական անվտան-գության և այլ միջոցներին ներկայացվող պարտադիր պահանջները սահմանելու մասին» թիվ 1498-Ն որոշումը:
ՀՀ ոստիկանության կողմից նախապատրաստվել է միայն  ՀՀ կառավարության 2005 թվականի օգոստոսի 25-ի «Հայաստանի Հանրապետությունում ինկասացիոն կազմակերպու-թյունների աշխատողների կողմից օգտագործվող քաղաքացիական և ծառայողական զենքի տեսակը, ձևը, մոդելը և քանակը սահմանելու մասին» թիվ 1359-Ն որոշումը: 
Ստացվում է, որ  «Ինկասացիոն ծառայությունների մատուցում» լիցենզավորման ենթա-կա գործունեության տեսակն, ինչպես արդեն նշվել էր, ընդգրկված է «Լիցենզավորման մասին» ՀՀ օրենքի 43-րդ հոդվածով սահմանված` «Բանկային և ֆինանսավարկային կազմակերպու-թյունների բնագավառում», իսկ ինկասացիոն ծառայություններն իրականացնում են զուտ բանկային և ֆինանսական բնույթի գործառույթներ, մինչդեռ ոլորտի լիազոր մարմնի իրավա-սությունների իրականացումը վերապահված է ՀՀ ոստիկանությանը: 
Ամփոփելով վերոգրյալը, և նպատակ ունենալով գերատեսչությունների վերահսկողական գործառույթները ունիֆիկացնել ըստ մասնագիտական ուղղությունների` նպատակահար-մար է ինկասացիոն ծառայությունների մատուցման լիցենզավորման ոլորտի լիազոր մարմնի իրավասությունները վերապահել ՀՀ ֆինանսների նախարարությանը:

Նշված նպատակով ՀՀ  կառավարության 2001 թվականի  սեպտեմբերի 24-ի թիվ 895 որոշմամբ  սահմանված`  ՀՀ ԿԱ ոստիկանության կողմից լիցենզավորվող ոլորտների ցանկից առաջարկվում է հանել «Ինկասացիոն ծառայությունների մատուցման» ոլորտը և այն ավելացնել ՀՀ ֆինանսների նախարության կողմից լիցենզավորվող ոլորտների ցանկում:
Միաժամանակ, Ինկասացիոն ծառայությունների մատուցման լիցենզավորման գործառույթը ՀՀ ոստիկանությունից ՀՀ ֆինանսների նախարարությանը փոխանցելու կապակցությամբ` առաջարկվում է նաև համապատասխան փոփոխություն կատարել ՀՀ ֆինանսների նախարարության լիցենզավորման գործակալության կանոնադրության մեջ՝ նշված գործառույթը վերապահելով ՀՀ ֆինանսների նախարարության աշխատակազմի լիցենզավորման գործակալությանը:

 	
3. Նախագծի մշակման գործընթացում ներգրավված ինստիտուտները,  անձիք և նրանց դիրքորոշումները
Նախագիծը մշակվել է ՀՀ ոստիկանության Հասարակական կարգի ապահովման և  Իրավաբանական վարչությունների կողմից: 

4.  Ակնկալվող արդյունքը
	Նախագծի ընդունման արդյունքում հարակից լիցենզավորման ընթացակարգերը և համապատասխան վերահսկողական գործառույթները  կիրականացվեն մեկ գերատեսչության կողմից, ինչը կնպաստի կազմակերպությունների համար գործարար միջավայրի բարելավ-մանը և քաղաքացիներին մեկ պատուհանի սկզբունքով ծառայություն մատուցելու` ՀՀ  կառա-վարության որդեգրած քաղաքականության իրագործմանը, միաժամանակ, կհստակեցվեն ՀՀ ոստիկանության և ֆինանսների նախարարության կողմից համապատասխան բնագավառների լիցենզավորման ցանկերը, կլրացվի ՀՀ ֆինանսների նախարարության աշխատակազմի լիցենզավորման գործակալության կողմից լիցենզավորվող գործունեության տեսակների ցանկը կհստակեցվի նաև վերջինիս կանոնադրությամբ:      
  


ՀՀ ՈՍՏԻԿԱՆՈՒԹՅՈՒՆ


      	      
   

  	ՏԵՂԵԿԱՆՔ

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՍԵՊՏԵՄԲԵՐԻ 24-Ի N 895, 2005 ԹՎԱԿԱՆԻ  ԴԵԿՏԵՄԲԵՐԻ 22-Ի ԹԻՎ 2302-Ն ԵՎ 2010 ԹՎԱԿԱՆԻ ՕԳՈՍՏՈՍԻ 19-Ի N 1146-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԴՐԱ ԲԱՑԱԿԱՅՈՒԹՅԱՆ ՄԱՍԻՆ


Նախագծի ընդունման կապակցությամբ ՀՀ կառավարության այլ որոշումներում փոփոխություններ կատարելու անհրաժեշտություն չի առաջանա:  


ՀՀ ՈՍՏԻԿԱՆՈՒԹՅՈՒՆ




ՏԵՂԵԿԱՆՔ

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՍԵՊՏԵՄԲԵՐԻ 24-Ի N 895, 2005 ԹՎԱԿԱՆԻ  ԴԵԿՏԵՄԲԵՐԻ 22-Ի ԹԻՎ 2302-Ն ԵՎ 2010 ԹՎԱԿԱՆԻ ՕԳՈՍՏՈՍԻ 19-Ի N 1146-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՅՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ

Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեյում եկամուտների և ծախսերի ավելացումներ և նվազեցումներ չեն նախատեսվում: 


ՀՀ ՈՍՏԻԿԱՆՈՒԹՅՈՒՆ

	







